
Shiva Nirvana Stotram

ಶಿವನಿರ್ವಾಣಸ್ತೋತ್ರಂ

ಓಂ ನಮಃ ಶಿವಾಯ .

ಓಂ ಜಯತ್ಯನನ್ಯಸಾಮಾನ್ಯಪ್ರಕೃಷ್ಟಗುಣವೈಭವಃ .
ಸಂಸಾರನಾಟಕಾರಂಭನಿರ್ವಾಹಣಕವಿಃ ಶಿವಃ .. 1..
ಓಂ ನಮಃ ಶಿವಾಯ ಭೂತಭವ್ಯಭಾವಿಭಾವಭಾವಿನೇ .

ಓಂ ನಮಃ ಶಿವಾಯಮಾತೃಮಾನಮೇಯಕಲ್ಪನಾಜುಷೇ .

ಓಂ ನಮಃ ಶಿವಾಯ ಭೀಮಕಾಂತಶಾಂತಶಕ್ತಿಶಾಲಿನೇ .

ಓಂ ನಮಃ ಶಿವಾಯ ಶಾಶ್ವತಾಯ ಶಂಕರಾಯ ಶಂಭವೇ .

ಓಂ ನಮಃ ಶಿವಾಯ ನಿರ್ನಿಕೇತನಿಃಸ್ವಭಾವಮೂರ್ತಯೇ .

ಓಂ ನಮಃ ಶಿವಾಯ ನಿರ್ವಿಕಲ್ಪನಿಷ್ಪ್ರಪಂಚಸಿದ್ಧಯೇ .

ಓಂ ನಮಃ ಶಿವಾಯ ನಿರ್ವಿವಾದನಿಷ್ಪ್ರಮಾಣಸಿದ್ಧಯೇ .

ಓಂ ನಮಃ ಶಿವಾಯ ನಿರ್ಮಲಾಯ ನಿಷ್ಕಲಾಯ ವೇಧಸೇ .

ಓಂ ನಮಃ ಶಿವಾಯ ಪಾರ್ಥಿವಾಯ ಗಂಧಮಾತ್ರಸಂವಿದೇ .

ಓಂ ನಮಃ ಶಿವಾಯ ಷಡ್ರಸಾದಿಸಾಮರಸ್ಯತೃಪ್ತಯೇ . 10

ಓಂ ನಮಃ ಶಿವಾಯ ತೈಜಸಾಯ ರೂಪತಾನಿರೂಪಿಣೇ .

ಓಂ ನಮಃ ಶಿವಾಯ ಪಾವನಾಯ ಸರ್ವಭಾವಸಂಸ್ಪೃಶೇ .

ಓಂ ನಮಃ ಶಿವಾಯ ನಾಭಸಾಯ ಶಬ್ದಮಾತ್ರರಾವಿಣೇ .

ಓಂ ನಮಃ ಶಿವಾಯ ನಿರ್ಗಲನ್ಮಲವ್ಯಪಾಯಪಾಯವೇ .

ಓಂ ನಮಃ ಶಿವಾಯ ವಿಶ್ವಸೃಷ್ಟಿಸೌಷ್ಟವೈಕಮೀಢುಷೇ .

ಓಂ ನಮಃ ಶಿವಾಯ ಸರ್ವತಃ ಪ್ರಸಾರಿಪಾದಸಂಪದೇ .

ಓಂ ನಮಃ ಶಿವಾಯ ವಿಶ್ವಭೋಗ್ಯಭಾಗಯೋಗ್ಯಪಾಣಯೇ .

ಓಂ ನಮಃ ಶಿವಾಯ ವಾಚಕಪ್ರಪಂಚವಾಚ್ಯವಾಚಿನೇ .

ಓಂ ನಮಃ ಶಿವಾಯ ನಸ್ಯಗಂಧಸರ್ವಗಂಧಬಂಧವೇ .

ಓಂ ನಮಃ ಶಿವಾಯ ಪುದ್ಗಲಾಲಿಲೋಲಿಕಾಪ್ರಶಾಲಿನೇ . 20

ಓಂ ನಮಃ ಶಿವಾಯ ಚಾಕ್ಷುಷಾಯ ವಿಶ್ವರೂಪಸಂದೃಶೇ .

ಓಂ ನಮಃ ಶಿವಾಯ ಸದ್ಗುಣತ್ರಯಾವಿಭಾಗಭೂಮಯೇ .

ಓಂ ನಮಃ ಶಿವಾಯ ಪೂರುಷಾಯ ಭೋಕ್ತೃತಾಭಿಮಾನಿನೇ .

ಓಂ ನಮಃ ಶಿವಾಯ ಸರ್ವತೋ ನಿಯಂತೃತಾನಿಯಾಮಿನೇ .

ಓಂ ನಮಃ ಶಿವಾಯ ಕಾಲಭೇದಕಲ್ಪನೋಪಕಲ್ಪಿನೇ .

ಓಂ ನಮಃ ಶಿವಾಯ ಕಿಂಚಿದೇವಕರ್ತೃತೋಪಪಾದಿನೇ .

ಓಂ ನಮಃ ಶಿವಾಯ ಶುದ್ಧವಿದ್ಯತತ್ವಮಂತ್ರರೂಪಿಣೇ .

ಓಂ ನಮಃ ಶಿವಾಯ ದೃಕ್ಕ್ರಿಯಾವಿಕಸ್ವರೇಶ್ವರಾತ್ಮನೇ .

ಓಂ ನಮಃ ಶಿವಾಯ ಸರ್ವವಿತ್ಪ್ರಭೋ ಸದಾಶಿವಾಯ ತೇ .

ಓಂ ನಮಃ ಶಿವಾಯ ವಾಚ್ಯವಾಚಕಾಧ್ವಷಟ್ಕಭಿತ್ತಯೇ . 30

ಓಂ ನಮಃ ಶಿವಾಯ ವರ್ಣಮಂತ್ರಸತ್ಪದೋಪಪದಿನೇ .

ಓಂ ನಮಃ ಶಿವಾಯ ಪಂಚಧಾಕಲಾಪ್ರಪಂಚಪಂಚಿನೇ .

ಓಂ ನಮಃ ಶಿವಾಯ ಸೌರಜೈನಬೌದ್ಧಶುದ್ಧಿಹೇತವೇ .

ಓಂ ನಮಃ ಶಿವಾಯ ಭಕ್ತಿಮಾತ್ರಲಭ್ಯದರ್ಶನಾಯ ತೇ .

ಓಂ ನಮಃ ಶಿವಾಯ ಸರ್ವತೋ ಗರೀಯಸಾಂ ಗರೀಯಸೇ .

ಓಂ ನಮಃ ಶಿವಾಯ ಸರ್ವತೋ ಮಹೀಯಸಾಂ ಮಹೀಯಸೇ .

ಓಂ ನಮಃ ಶಿವಾಯ ಸರ್ವತಃ ಸ್ಥವೀಯಸಾಂ ಸ್ಥವೀಯಸೇ .

ಓಂ ನಮಃ ಶಿವಾಯ ತುಭ್ಯಮಽಸ್ತ್ವಽಣೀಯಸಾಮಽಣೀಯಸೇ .

ಓಂ ನಮಃ ಶಿವಾಯಮಂದರಾದ್ರಿಕಂದರಾಧಿಶಾಯಿನೇ .

ಓಂ ನಮಃ ಶಿವಾಯ ಜಾಹ್ನವೀಜಲೋಜ್ಜ್ವಲಾಭಜೂಟೀನೇ . 40

ಓಂ ನಮಃ ಶಿವಾಯ ಬಾಲಚಂದ್ರಚಂದ್ರಿಕಾಕಿರೀಟಿನೇ .

ಓಂ ನಮಃ ಶಿವಾಯ ಸೋಮಸೂರ್ಯವಹ್ನಿಮಾತ್ರನೇತ್ರ ತೇ .

ಓಂ ನಮಃ ಶಿವಾಯ ಕಾಲಕೂಟಕಂಠಪೀಠಸುಶ್ರಿಯೇ .

ಓಂ ನಮಃ ಶಿವಾಯ ಧರ್ಮರೂಪಪುಂಗವಧ್ವಜಾಯ ತೇ .

ಓಂ ನಮಃ ಶಿವಾಯ ಭಸ್ಮಧೂಲಿಶಾಲಿನೇ ತ್ರಿಶೂಲಿನೇ .

ಓಂ ನಮಃ ಶಿವಾಯ ಸರ್ವಲೋಕಪಾಲಿನೇ ಕಪಾಲಿನೇ .

ಓಂ ನಮಃ ಶಿವಾಯ ಸರ್ವದೈತ್ಯಮರ್ದಿನೇ ಕಪರ್ದಿನೇ .

ಓಂ ನಮಃ ಶಿವಾಯ ನಿತ್ಯನಮ್ರನಾಕಿನೇ ಪಿನಾಕಿನೇ .

ಓಂ ನಮಃ ಶಿವಾಯ ನಾಗರಾಜಹಾರಿಣೇ ವಿಹಾರಿಣೇ .

ಓಂ ನಮಃ ಶಿವಾಯ ಶೈಲಜಾವಿಲಾಸನೇ ಸುಖಾಸಿನೇ . 50

ಓಂ ನಮಃ ಶಿವಾಯಮನ್ಮಥಪ್ರಮಾಥಿನೇ ಪುರಪ್ಲುಷೇ .

ಓಂ ನಮಃ ಶಿವಾಯ ಕಾಲದೇಹದಾಹಯುಕ್ತಿಕಾರಿಣೇ .

ಓಂ ನಮಃ ಶಿವಾಯ ನಾಗಕೃತ್ತಿವಾಸಸೇಽಪ್ಯಽವಾಸಸೇ .

ಓಂ ನಮಃ ಶಿವಾಯ ಭೀಷಣಶ್ಮಶಾನಭೂಮಿವಾಸಿನೇ .

ಓಂ ನಮಃ ಶಿವಾಯ ಪೀಠಶಕ್ತಿಪೀಠಕೋಪಭೇದಿನೇ .

ಓಂ ನಮಃ ಶಿವಾಯ ಸಿದ್ಧಮಂತ್ರಯೋಗಿನೇ ವಿಯೋಗಿನೇ .

ಓಂ ನಮಃ ಶಿವಾಯ ಸರ್ವದಿಕ್ಚತುರ್ನಯಾಧಿಕಾರಿಣೇ .

ಓಂ ನಮಃ ಶಿವಾಯ ಸರ್ವತೀರ್ಥತೀರ್ಥತಾವಿಧಾಯಿನೇ .

ಓಂ ನಮಃ ಶಿವಾಯ ಸಾಂಗವೇದತದ್ವಿಚಾರಚಾರವೇ .

ಓಂ ನಮಃ ಶಿವಾಯ ಷಟ್ಪಾದಾರ್ಥಷೋಡಶಾರ್ಥವಾದಿನೇ . 60

ಓಂ ನಮಃ ಶಿವಾಯ ಸಾಂಖ್ಯಯೋಗಪಾಂಚರಾತ್ರಪಂಚಿನೇ .

ಓಂ ನಮಃ ಶಿವಾಯ ಭೋಗ್ಯದಾಯಿಭೋಗ್ಯದಾನತಂತ್ರಿಣೇ .

ಓಂ ನಮಃ ಶಿವಾಯ ಪಾರಗಾಯ ಪಾರಣಾಯಮಂತ್ರಿಣೇ .

ಓಂ ನಮಃ ಶಿವಾಯ ಪಾರಪಾರ್ಥಿವಸ್ವರೂಪರೂಪಿಣೇ .

ಓಂ ನಮಃ ಶಿವಾಯ ಸರ್ವಮಂಡಲಾಧಿಪತ್ಯಶಾಲಿನೇ .

ಓಂ ನಮಃ ಶಿವಾಯ ಸರ್ವಶಕ್ತಿವಾಸನಾನಿವಾಸಿನೇ .

ಓಂ ನಮಃ ಶಿವಾಯ ಸರ್ವತಂತ್ರವಾಸನಾರಸಾತ್ಮನೇ .

ಓಂ ನಮಃ ಶಿವಾಯ ಸರ್ವಮಂತ್ರದೇವತಾನಿಯೋಆಗಿನೇ .

ಓಂ ನಮಃ ಶಿವಾಯ ಸ್ವಸ್ಥಿತಾಯ ನಿತ್ಯಕರ್ಮಮಾಯಿನೇ .

ಓಂ ನಮಃ ಶಿವಾಯ ಕಾಲಕಲ್ಪಕಲ್ಪಿನೇ ಸುತಾಲ್ಪನೇ . 70

ಓಂ ನಮಃ ಶಿವಾಯ ಭಕ್ತಕಾಯಸಾಖ್ಯದಾಯ ಶಂಭವೇ .

ಓಂ ನಮಃ ಶಿವಾಯ ಭೂರ್ಭುವಃಸ್ವರಾತ್ಮಲಕ್ಷ್ಯಲಕ್ಷಿಣೇ .

ಓಂ ನಮಃ ಶಿವಾಯ ಶೂನ್ಯಭಾವಶಾಂತರೂಪಧಾರಿಣೇ .

ಓಂ ನಮಃ ಶಿವಾಯ ಸರ್ವಭಾವಶುದ್ಧಶುದ್ಧಿಹೇತವೇ .

ಓಂ ನಮಃ ಶಿವಾಯ ಭಾಸ್ವತೇ .

ಓಂ ನಮಃ ಶಿವಾಯ ಭರ್ಗ ತೇ .

ಓಂ ನಮಃ ಶಿವಾಯ ಶರ್ವ ತೇ .

ಓಂ ನಮಃ ಶಿವಾಯ ಗರ್ವ ತೇ .

ಓಂ ನಮಃ ಶಿವಾಯ ಖರ್ವ ತೇ .

ಓಂ ನಮಃ ಶಿವಾಯ ಪರ್ವ ತೇ . 80

ಓಂ ನಮಃ ಶಿವಾಯ ರುದ್ರ ತೇ .

ಓಂ ನಮಃ ಶಿವಾಯ ಭೀಮ ತೇ .

ಓಂ ನಮಃ ಶಿವಾಯ ವಿಷ್ಣವೇ .

ಓಂ ನಮಃ ಶಿವಾಯ ಜಿಷ್ಣವೇ .

ಓಂ ನಮಃ ಶಿವಾಯ ಧನ್ವಿನೇ .

ಓಂ ನಮಃ ಶಿವಾಯ ಖಡ್ಗಿನೇ .

ಓಂ ನಮಃ ಶಿವಾಯ ಚರ್ಮಿಣೇ .

ಓಂ ನಮಃ ಶಿವಾಯ ವರ್ಮಿಣೇ .

ಓಂ ನಮಃ ಶಿವಾಯ ಭಾಮಿನೇ .

ಓಂ ನಮಃ ಶಿವಾಯ ಕಾಮಿನೇ . 90

ಓಂ ನಮಃ ಶಿವಾಯಯೋಗಿನೇ .

ಓಂ ನಮಃ ಶಿವಾಯ ಭೋಗಿನೇ .

ಓಂ ನಮಃ ಶಿವಾಯ ತಿಷ್ಠತೇ .

ಓಂ ನಮಃ ಶಿವಾಯ ಗಚ್ಛತೇ .

ಓಂ ನಮಃ ಶಿವಾಯ ಹೇತವೇ .

ಓಂ ನಮಃ ಶಿವಾಯ ಸೇತವೇ .

ಓಂ ನಮಃ ಶಿವಾಯ ಸರ್ವತಃ .
ಓಂ ನಮಃ ಶಿವಾಯ ಸರ್ವಶಃ .
ಓಂ ನಮಃ ಶಿವಾಯ ಸರ್ವಥಾ .

ಓಂ ನಮಃ ಶಿವಾಯ ಸರ್ವದಾ . 100

ಶಿವ ಭವ ಶರ್ವ ರುದ್ರ ಹರ ಶಂಕರ ಭೂತಪತೇ
ಗಿರಿಶ ಗಿರೀಶ ಭರ್ಗ ಶಶಿಶೇಖರ ನೀಲಗಲ .

ತ್ರಿನಯನ ವಾಮದೇವ ಗಿರಿಜಾಧವ ಮಾರರಿಪೋ ಜಯ
ಜಯ ದೇವ ದೇವ ಭಗವನ್ ಭವತೇಽಸ್ತು ನಮಃ ..
ಏತಾಮಷ್ಟೋತ್ತರಶತನಮಸ್ಕಾರಸಂಸ್ಕಾರಪೂತಾಂ
ಭೂತಾರ್ಥವ್ಯಾಹೃತಿನುತಿಮುದಾಹೃತ್ಯ ಮೃತ್ಯುಂಜಯಸ್ಯ .
ಕಶ್ಚಿದ್ವಿದ್ವಾನ್ಯದಿಹ ಕುಶಲಂ ಸಂಚಿನೋತಿ ಸ್ಮ ಲೋಕೇ
ತೇನಾನ್ಯೇಷಾಂ ಭವತು ಪಠತಾಂ ವಾಂಛಿತಾರ್ಥಸ್ಯಸಿದ್ಧಿಃ ..
ಇತಿ ಶ್ರೀವ್ಯಾಸಮುನಿನಾ ವಿರಚಿತಂ ಶಿವನಿರ್ವಾಣಸ್ತೋತ್ರಂ ಸಂಪೂರ್ಣಂ .

